
20131022427  

МИНИСТЕРСТВО ЗА ЗЕМЈОДЕЛСТВО, ШУМАРСТВО И ВОДОСТОПАНСТВО  

 

Врз основа на член 39 став (4) од Законот за шумите („Службен весник на Република  

Македонија”  бр. 64/09, 24/11, 53/11, 25/13  и 79/13),  министерот  за  земјоделство, 

шумарство и водостопанство донесе  

 

П Р А В И Л Н И К  

ЗА ФОРМАТА, СОДРЖИНАТА И НАЧИНОТ НА ПОПОЛНУВАЊЕ НА МЕСЕЧНИТЕ  

ИЗВЕШТАИ, ПРИЕМНИЦИТЕ ЗА СЕЧА И ПРИЕМНИЦИТЕ ЗА ДОТУР ЗА СЕКОЈ  

ОДДЕЛ/ПОДОДДЕЛ ОД ШУМСКОСТОПАНСКАТА ЕДИНИЦА, ОДНОСНО ЗА  

СЕКОЈА КАТАСТАРСКА  ПАРЦЕЛА  ПОСЕБНО  

 

Член 1  

Со овој правилник се пропишува формата, содржината и начинот на пополнување на  

месечните  извештаи,  приемниците  за  сеча  и  приемниците  за  дотур  за  секој  

оддел/пододдел од шумскостопанската единица, односно за секоја катастарска парцела  

посебно.  

 

Член 2  

(1) Месечниот извештај за сеча се печати на хартија во бела боја во А4 формат.  

(2) Формата и содржината на месечниот извештај од став (1) на овој член се дадени во 

Прилог 1 кој е составен дел на овој правилник.  

 

Член 3  

(1) Месечниот извештај за дотур се печати на хартија во бела боја во А4 формат.  

(2) Формата и содржината на месечниот извештај од став (1) на овој член се дадени во 

Прилог 2 кој е составен дел на овој правилник.  

 

Член 4  

(1) Месечниот извештај за превоз се печати на хартија во бела боја во А4 формат.  

(2) Формата и содржината на месечниот извештај од став (1) на овој член се дадени во 

Прилог 3 кој е составен дел на овој правилник.  

 

Член 5  

(1) Месечниот извештај за извршени работи во фаза на сеча, дотур и превоз се печати на 

хартија во бела боја во А4 формат.  

(2) Формата и содржината на месечниот извештај од став (1) на овој член се дадени во 

Прилог 4 кој е составен дел на овој правилник.  

 

Член 6  

(1) Приемницата за сеча се печати на хартија енцер (NCR) во бела боја, во формат 150 х  

110 мм.  

(2) Приемницата за сеча се состои од четири едообразни примероци од кои:  

1) првиот примерок е со букви испишани со црна боја-за дрвосечач;  

2) вториот примерок е со букви испишани со зелена боја-за сметководство;  

3) третиот примерок е со букви испишани со жолта боја-за референтот и  

4) четвртиот примерок е со букви испишани со црвена боја - останува во кочанот.  

(3) Формата и содржината на приемницата од став (1) на овој член се дадени во Прилог 5 кој 
е составен дел на овој правилник.  

 

Член 7  

(1) Приемницата за дотур се печати на хартија енцер (NCR) во бела боја, во формат 150 х 

110 мм.  
(2) Приемницата за дотур се состои од четири едообразни примероци од кои:  

1) првиот примерок е со букви испишани со црна боја - за дотурач/фирма;  

2) вториот примерок е со букви испишани со зелена боја-за сметководство;  

3) третиот примерок е со букви испишани со жолта боја-за референтот и  

4) четвртиот примерок е со букви испишани со црвена боја-останува во кочанот.  

(3) Формата и содржината на приемницата од став (1) на овој член се дадени во Прилог 6 кој 

е составен дел на овој правилник.  

Член 8  

Месечните извештаи од членовите 2, 3, 4, 5 од овој правилник се пополнуваат рачно и 
електронски.  

 

Член 9  

Со денот на влегувањето во сила на овој правилник престанува да важи Правилникот за 
фoрмата, содржината и начинот на пополнување на месечниот извештај за сеча, дотур и 
превоз („Службен весник на Република Македонија“ број 75/10).  

 

Член 10  

Овој правилник влегува во сила наредниот ден од денот на објавувањето во „Службен 

весник на Република Македонија“.  

 

Бр. 09-16040/3 Министер за земјоделство, 

12 јули  2013 година шумарство и водостопанство, 

Скопје Љупчо Димовски, с.р. 

